Ынтымақ жалпы орта білім беретін мектебі

Қазақтың 100 әні
(Таныстырылым)

                                                                   Орындаған: Кокина Г.

2018-2019 оқу жылы

Тақырыбы: «Қазақтың 100 әні» жобасының таныстырылымы
Мақсаты: Қазақтың әндерін үйреніп, шығу тарихы мен ән авторлары жайлы толық мағлұмат бере отырып жас ұрпақтың бойында қоғамдық маңызды құндылықтарды қалыптастыру
Өткізілетін орны: Мектептің акт залы

Қатысушылар: «Шаңырақ» оқушылар қауымдастығы

Барысы: 

-Армысыздар, құрметті ұстаздар, қонақтар! Бүгінгі «Шаңырақ» оқушылар қауымдастығының «Қазақтың 100 әні» жобасының таныстырылымына хош келдіңіздер! 
Шаңырақ атауымен құрылған оқушылар қауымдастығы- жоғары және төмен сынып оқушылары арасындағы бірлік, өзара сыйластық, ынтымақтастық, сенім қамқорлық сезімдерін қалыптастыруға негізделген жоба. Осы жоба аясында мектебімізде «Шаңырақ» оқушылар қауымдастығы құрылған болатын. 
Елбасымыз Н.Ә.Назарбаев «Болашаққа бағдар: Рухани жаңғыру» атты мақаласында «Ұлттық салт-дәстүрлеріміз, тіліміз бен музыкамыз, әдебиетіміз, жоралғыларымыз, бір сөзбен айтқанда ұлттық рухымыз бойымызда мәңгі қалуға тиіс» деп жазған болатын. Елбасымыздың осы сөздерін іске асыру мақсатында қауымдастық мүшелері биылғы жылы «Қазақтың 100 әні» жобасы бойынша жұмыстар атқарды. 2018-2019 оқу жылында 10 әнді зерттеуді жоспарлап, қазіргі уақытта 5 әнді үйренді.
Жоба мақсаты: Қазақтың әндерін үйреніп, шығу тарихы мен ән авторлары жайлы толық мағлұмат бере отырып жас ұрпақтың бойында қоғамдық маңызды құндылықтарды қалыптастыру

Міндеттері: 

· оқушылардың ән өнеріне деген қызығушылықтарын арттыру:

· ұлттық музыка мен ұлттық дәстүр негізінде қазақстандық отаншылдықты қалыптастыру:

· оқушылардың музыкалық мәдениеті мен рухани-адамгершілік деңгейінің өсуіне ықпал ету:

· ұмыт болып бара жатқан мәдени мұраны қайта жаңғырту.

Күтілетін нәтиже: Оқушы бойында ұлттық, жанұялық, жалпы адами құндылықтар қалыптасады. Қазақ әндерінің  авторлары мен шығу тарихы жайлы біледі, үйренген әндерін орындай біледі.
Жоба қатысушылары: 2-10 сынып оқушылары.
Жалпы мектеп бойынша 3 қауымдастық құрылған, олар: Жеткіншек, Ынтымақ, Иманақ.

Сахнаға «Жеткіншек» қауымдастығын шақырамыз. 
1. «Жеткіншек» қауымдастығы.

Ұраны: Біз жеңімпаз жастармыз, топты алға бастармыз

Әні: «Өз елім»

2. «Ынтымақ» қауымдастығы

Ұраны:  Ынтымақ алға,

               Биіктерге самға.

               Бірлігіміз барда,

               Жүреміз тек алда

 Әні: Атамекен

3. «Иманақ» қауымдастығы

Ұраны: Жиналған ылғи дарындар,

             Жүректе от, көздерінде жалын бар.

Әні: Сарыжайлау

1. «Жеткіншек» қауымдастығы.(видеоролик)

«Ана туралы жыр» әнінің шығу тарихы;

2. «Ынтымақ» қауымдастығы(слайд-презентация)

«Құстар қайтып барады» әнінің шығу тарихы;

      3. «Иманақ» қауымдастығы(кітапша)

«Балқадиша» әнінің шығу тарихы.
Қауымдастық оқушылары осы әндерін әртүрлі іс-шараларда орындап жүр. Мысалы, қарттар күнінде «Ана туралы жыр» әнін, «Атамекен» әнін Президент күнінде хормен орындады.

«Менің атым Қожа» -1957 жылы жазылған, қазақ балалар әдебиетінің озық туындыларының бірі саналатын повесть. 1963 жылы «Қазақфильм» киностудиясы осы повесть бойынша түсірілген «Менің атым Қожа» атты балалар фильмін түсірді. Міне осы фильмде шырқалған «Біз отанның ұланымыз» әнін бүгін сіздерге «Шаңырақ» қауымдастығының оқушылары орындап бермекші. Бұл әннің сөзін жазған Тұманбай Молдағалиев, әнін жазған Нұрғиса Тілендиев. Осы әнді орындамас бұрын фильмнен үзінді тамашалаңыздар.
(үзінді қойылады)

Ал қазіргі уақытта бұл әнді «Жігіттер» квартеті орындап жүр.

(«Жігіттер» квартетінің орындауында «Біз отанның ұланымыз» әні)

Хор «Біз отанның ұланымыз»

Қорытынды.

